
На ден 07/08 и 09 јуни 2023 година во просториите на Млади Хаб беа реализирани 

три тркалезни маси, во времетраење од по два часа, на тема: „Имеплементација на 

законските решенија за проблемот на семејното и родовото базирано насилство, како 

и подобрување на меѓусекторската соработка“ организирана од Национален совет за 

родова рамноправност - НСРР, а финансиски поддржано од Европската Унија. Учесници 

беа преставници од државните институции на национално и локално ниво и преставници 

од граѓанските организации. 

 

ЗАКЛУЧОЦИ 

МЕЃУСЕКТОРСКА СОРАБОТКА 

 При постапувањето за заштита на жртвите на родово базирано и семејно насилство, не 

се води доволно сметка од страна на сите надлежни субјекти (институции, 

организации и здруженија) за двата аспекти на заштита на жртвите на родово 

базирано и семејно насилство: 1) кривично-правната заштита и 2) граѓанско-правната 

заштита. Затоа често има пропусти во брзото постапување, пропусти во почитувањето 

на пропишаните рокови за постапување и одолговлечување на постапките.  

 Постои Протокол за меѓусебна соработка на надлежни субјекти за преземање мерки 

за превенција, спречување и заштита од насилство врз жени и семејно насилство, за 

кој е потребна поголема информираност, поголемо запознавање и примена на 

неговата содржина од страна на сите засегнати страни и надлежни субјекти. 

 Идентификувани се следните слабости во меѓусекторското постапување при 

постапувањето со случаи на родово базирано и семејно насилство: 

 Временската рамка и почитување на пропишаните рокови за постапување: 

бавно постапување, одолговлечено времетраење на постапката, одолговлечена и 

неефикасна комуникација на сите засегнати страни. 

 Недоволно развиена соработка и комуникација меѓу надлежните субјектиза 

преземање мерки за превенција, спречување и заштита од насилство врз жени и 

семејно насилство: постои добра соработка помеѓу Центрите за социјална работа - 

ЦСР и Министерството за внатрешни работи - МВР, додека со другите институции 

соработката е слаба или воопшто не постои. 

 Постојана виктимизација на жртвите на родово базирано и семејно насилство, 

како резултат на слабата меѓусекторска соработка: имено поради постојаното 

постапување на надлежните субјекти во својот делокруг на работење, жртвите се 

изложени да го повторуваат и да го преживуваат насилството кога даваат изјави 

засебно, пред секој од надлежните субјекти. 

 Недостиг на стручен и соодветно обучен кадар во сите надлежни институции и 

субјекти што континуирано работи на проблематиката семејно и родово базирано 

насилство. Идентификуван е недостиг во бројноста на стручен и обучен кадар во 

МВР во одделот за семејно насилство кој има надлежност да постапува на цела 

територија на Град Скопје. 

 Недостиг од континуирана програма за едукација и спроведување на  

меѓусекторска и внатресекторска обука на сите професионалции, од сите 

надлежни субјектишто работат со жртви на семејно и родово базирано насилство . 

 Недостиг од соодветна информираност и поддршка на жртвите во 

целокупната постапка – од пријава до разрешница на случајот. 

 Најчесто присутен ризик за прекин на постапката и откажување од понатамошно 

постапување, покрај времетраењето е и економската зависност на жртвите  

(немањето сопствено живеалиште и извор на приходи) што доведуваат до често 

откажување на жртвата во постапката, а со тоа и прекин на водењето на постапката.  

 Искуствата во работата со жртви на родово базирано и семејно насилство покажуваат 

дека има потреба за соодветно информирање и сензибилизација на здравствените и 

стручните работници во институциите за препознавање на психичкото насилство и 

постапување по истото. 

 Носителите на одлуки и останатите надлежни субјекти не ги препознаваат 

воспоставените практики и постоечките услуги како што се: советувалишта, 

прифатилишта и СОС линии за жртвите на семејно и родово базирано насилствоод 

страна на здруженијата како сојузници во спроведувањето мерки за превенција, 

спречување и заштита од насилство врз жени и семејно насилство. 

 Препознаена е слаба меѓусекторска и институцаионалната соработка за постапување 

за семејно и родово базирано насилство. 

 

ПОДОБРУВАЊЕ И УНАПРЕДУВАЊЕ НА ЗАШТИТАТА НА ЖРТВИТЕ НА РОДОВО БАЗИРАНО 

И СЕМЕЈНО НАСИЛСТВО 

 Постои недостиг од специјализирани и стандардазирани услуги за жртвите од 

родово базирано и семејно насилство, особено на локално ниво, како на пример 

специјализирани советувалишта за психо-социјална поддршка за жртви на семејно 

насилство, специјализирани видови на советување на деца жртви на насилство, 

заштита и третман при траума, специјализирани услуги за рехабилитација и 

ресоцијализација и за жртвите и за насилниците итн. 

 Постои слаба информираност и свесност на локалните стручни лица од Општините, за 

потребата од достапност и развиеност на специјализирани и стандардизирани услуги 

за жртвите на родово базирано и семејно насилство на локално ниво.  

 Во моментов, на ниво на Град Скопје и Општините во Градот Скопје не постои јасно 

воспоставена меѓусебна соработка, постапување или активности за давање помош, 

поддршка и заштита на жртвите на родово базирано и семејно насилство на локално 

ниво, согласно законски пропишаните надлежности1. 

 Постои недостиг на стручен, сензибилизиран и соодветно обучен кадар во локалните 

самоуправи, кои би работеле на: 

 ниво на носење локални политики и програми за превенција, заштита и 

спречување на насилство врз жените и семејното насилство; 

 ниво на соработка, поддрчка и развивање услуги на локално ниво за жртвите 

на родово базирано и семејно насилство. 

 Идентификувана е потреба од развивање конкретни програми или активности за 

поддршка на жртвите на родово базирано и семејно насилство за нивно економско 

јакнење и социјално интегрирање, особено на локално ниво.   

 Идентификуван е недостиг од осмислени и сеофатни мерки за заштита, интеграција,  

ресоцијализиација и рехабилитација на жртвите на родово базирано и семејно 

насилство, преку индивидуален пристап, со фокус на најдобриот интерес за жртвата. 

 За соодветна помош и поодршка на жртвите на родово базирано и семејно насислтво 

потребно е сеофатно нивно „омоќување“ и зајакнување, обезбедување  финансиска 

поддршка на економски зависните жртви на родово базирано и семејно насилство, 

преку воведување мерки и активности за нивна финансиска независност.  

 

СПРЕЧУВАЊЕ/ПРЕВЕНЦИЈА ОД НАСИЛСТВО ВРЗ ЖЕНИТЕ И СЕМЕЈНО НАСИЛСТВО  

 Во однос на превенцијата од родово базирано и семејно насилство има потреба од 

спроведување програми и активности во училиштата за препознавање на случаите на 

родово базирано и семејно насислтво, преку вклучување на социјални работници кои 

заедно со стручниот кадар во училиштата се клучен фактор во работата: семејство – 

училиште (наставен и стручен кадар) –ученик/ученичка. 

 
 
 

                                                             
1Согласно член 11, став 1 од Законот за заштита и спречување на насилство врз жените и семејно насислтво, Службен 

весник бр. 24/21, надлежни за спроведување на овој закон се сите органи на државната управа, судовите, јавното 

обвинителство, единиците на локална самоуправа и правните лица кои вршат јавни овластувања утврдени со закон.  

ПРЕПОРАКИ 

МЕЃУСЕКТОРСКА СОРАБОТКА 

 Во постапувањето за заштита на жртвите на родово базирано и семејно насилство, 

потребно е да се води сметка, да се имаат предвид и да се усогласат (паралелно да 

течат) од страна на сите надлежни субјекти (институции, организации и здруженија) 

двата аспекти на заштита на жртвите на родово базирано и семејно насилство: 1) 

кривично-правна заштита и 2) граѓанско-правна заштита. На тој начин ќе се намалат 

можностите од пропусти во брзото постапување, непочитување на пропишаните 

рокови и ќе се спречи одолговлечувањето на постапките. 

 Да се организираат почести информативни средби и средби за вмрежување меѓу 

надлежните субјекти за нивна меѓусебна соработка за преземање мерки за 

превенција, спречување и заштита од насилство врз жени и семејно насилство, за 

меѓусебно информирање, воспоставување соработка и следење на спроведувањето на 

законските и подзаконските одреби за насислтво врз жените и семејното насилство.  

 Да се спроведуваат континуирани едукации, внатресекторски и меѓусекторски обуки 

на сите професионалци што работат со жртви на семејно и родово базирано 

насилство. 

 Да се воспостави континуирана едукација и обука на стручните лица во институциите и 

зголемување на одговорноста во постапувањето  при родово базирано и семејно 

насилство. 

 Да се воспостави електронска комуникација помеѓу институциите, со цел да се 

зголеми итноста и навременото постапување во случаите на родово базирано и 

семејно насилство. 

 Да се зголеми бројноста на стручниот и обучен кадар во МВР во одделот  за семејно 

насилство во Градот Скопје, но и во други општини каде е идентификуван овој 

недостиг. 

 Да се развие и унапреди соработката на Градот Скопје со останатите општини во 

Градот. 

 Да се обезбедат обуки и едукација на стручен, сензибилизиран и соодветно обучен 

кадар во локалните самоуправи за планирање и спроведување програми, мерки и 

активности, како и за обезбедување финансиски средства за проекти, услуги од страна 

на локалната самоуправа за жени жртви на семејно и родово барзирано насилств о. 

 

ПОДОБРУВАЊЕ И УНАПРЕДУВАЊЕ НА ЗАШТИТАТА НА ЖРТВИТЕ НА РОДОВО БАЗИРАНО 

И СЕМЕЈНО НАСИЛСТВО 

 Да се зајакнат и унапредат веќепосточеките, но и да се воспостават  нови 

специјализирани и стандардазирани услуги за жртвите од родово базирано и семејно 

насилство, особено на локално ниво, како на пример: специјализирани советувалишта 

за психо-социјална поддршка за жртви на семејно насилство, специјализирани видови 

на советување на деца жртви на насилство, заштита и третман при траума, 

специјализирани услуги за рехабилитација и ресоцијализација и за жртвите и за 

насилниците, услуги со фокус на работа со насилници, со деца итн. 

 Да се воспостави софтверско решение за системско следење на жртвите од самата 

пријава до разрешница од страна на сите надлежни субјекти, со цел намалување на 

постојана виктимизација на жртвите на родово базирано и семејно насилство.  

 Да се зголеми бројноста на стручен, сензибилизиран и соодветно обучен кадар во сите 

надлежни институции и субјекти кој континуирано и долгорочно ќе работи  на 

проблематиката семејно и родово базирано насилство. 

 Да се планираат и спроведуваат одржливи и долгорочни мерки и активности за 

економско јакнење и социјална интеграција на жртвите на родово базирано и семејно 

насислтво, како на пример: 

 Мерката субвенционирање на плати како дел од Оперативниот план за активни 

програми и мерки за вработување и услуги на пазарот на труде да биде активна во 

текот на целата година за жените жртви на семејно и родово базирано насилство.  

 Да се сензибилизираат работодавачите за давање приоритет и препознавање на 

итноста од вклучување на пазарот на труд на жртвите на семејно насилство.  

 Да се креира пакет на услуги кои ќе овозможи реинтеграција и рехабилитација на 

жените жртви на семејно и родово базирано насилство. 

 Да се обезбеди одржливост на постоечките услуги од страна на здруженијата како 

надлежни субјекти за преземање мерки за превенција, спречување и заштита од 

насилство врз жени и семејно насилство: советувалишта, прифатилишта и СОС линии 

за жртвите на семејно и родово базирано насилство. 

 Да се обезбеди и да се зајакне меѓусекторската и институцаионалната соработка за 

постапување за семејно и родово базирано насилство. 

 Да се воведат поосмислени и посеофатни мерки за заштита, интеграција, 

ресоцијализиација и рехабилитација на жртвите на родово базирано и семејно 

насилство, преку индивидуален пристап, со фокус на најдобриот интерес за жртвата 

(на пример: бесплатно лекување, лекување од зависности, позитивни олеснителни 

мерки за вработување  итн). 

 Да се воспостават одржливи програми за јакнење на девојчињата уште од најмала 

возраст за нивно зајакнување и економска независност. 

 Да се воспостави финансиска поддршка на економски зависните жртви на родово 

базирано и семејно насилство, преку воведување мерки како на пример: скратено 

работно време за овие жени, регулирање на неплатениот семеен труд со одреден 

надомест (регулирање на статусот „домаќинка“ за жртвите на родово базирано и 

семејно насислство како работен платен ангажман од времен карактер).  

 

СПРЕЧУВАЊЕ/ПРЕВЕНЦИЈА ОД НАСИСЛТВО ВРЗ ЖЕНИТЕ И СЕМЕЈНО НАСИЛСТВО 

 Да се спроведуваат континуирано доброосмислени, едукативни и информативни 

кампањи за подигање на јавната свест, за сите форми на родово базирано насилство 

врз жените. 

 Да се воведе сеопфатно сексуално образование од најрана возраст со прилагодена 

содржина и теми, каде фокусот ќе биде ставен на запознавање, препознавање и 

заштита од секаков вид на насилство, вклучително и родово базирано и семејно 

насилство. 

 Да се развијат и спроведуваат одржливи програми и активности во училиштата за 

спречување, но и за препознавање на случаите на родово базирано и семејно 

насислтво, со вклученост на стручни профили (психолози, педагози, социјални 

работници) кои би контактирале и соработувале со надлежните институции, 

здруженија и даватели на услуги на локално ниво. 

 Да се вклучат единиците на локална самоуправа – Општините во информирање и 

подигање на јавната свест на локалното население за проблемот за семејно и родово 

базирано насилство преку дистрибуција на печатени материјали, организирање 

информативни средби и искористување на  локалните медиумите за информирање . 

 

 

Скопје, 09.06.2023 година 

 


